Функционалдық сауаттылық тақырыбындағы аудандық семинар
Бұдан бес жарым ғасыр бұрын даңқты Керей мен Жәнібек бабаларымыз іргетасын құрып берген Қазақ хандығы талай тар жол, тайғақ кешулерді бастан кешті. Осындай тарихи белеске арнап, 05.04.2016ж. Молодежный к. №23 орта мектебінің базасында қазақ тілі мұғалімдерінің қатысуымен «Қазақ тілі мен әдебиеті пәні бойынша оқытудың сапасын көтеру жағдайында оқушылардың функционалдық сауаттылығын арттыру» атты аудандық семинар өткізілген болатын.

 Семинар Машрапова А.К. - №23 орта мектеп психологының жұмысынан басталды. Жұмыс барысында өзін-өзі таныстыру, жаңа ұжымға бейімделу мен бірлесіп жұмыс істеуге оң бағыттау тренингтері өткізілді.

«PISA халықаралық зерттеулері аясында функционалдық сауаттылықтың рөлі мен маңызы» атты шебер сыныбын №23 орта мектебінің қазақ тілі мұғалімдері – Самет А. және Есенбеков М.А. өткізген болатын. Жұмыс барысында деңгейлік тапсырмалар, мәтінмен жұмыс жасау, жұптық жұмыс, кері байланыс әдісі бойынша жұмыс жасалды. 
«Функционалдық сауаттылық» тақырыбындағы баяндамасында  Молодежный к. №26 орта мектебінің қазақ тілі мұғалімі – Асрепова А.Н. мектеп шеңберінде өткізілетін іс-шаралар мен жасалып жатқан жұмыс туралы баяндады. «PISA» халықаралық зерттеулері аясында оқушылардың  функциональдық сауаттылығын дамыту» атты баяндамасымен Пионерское с. №3 орта мектебінің қазақ тілі мұғалімі – Хидолда А. сөз сөйледі.
«Критериалды бағалау жетістікке жетелеу» атты баяндамасымен Осакаровка к. №12 орта мектебінің қазақ тілі мұғалімі – Торжанова Ә.Д. бағалаудың түрлері, қолдану әдістері, мектеп шеңберіндегі жұмысы туралы мәлімдеп, психологиялық тренингпен аяқтады.

Семинарымыздың тағы бір бағыты – үшдеңгейлік біліктілікті жетілдіру курстарында білім алған мұғалімдердің тәжірибесі болатын. Осыған орай, «Оқытудың жеті модулін оқу-тәрбие үдерісіне жаңа форматты ұстаз ретінде енгізудің ерекшелігі» тақырыбындағы баяндамасымен Осакаровка к. №9 гимназияның қазақ тілі мұғалімі, гимназия базасындағы ресурстық орталықтың меңгерушісі – Жиренбай Р.Ж. өз тәжірибесін ортаға салып, коучинг өткізіп, гимназия базасындағы сынақтан өткізіліп жатқан 1-11 сынып оқулықтары туралы ақпаратпен баяндамасын аяқтаған болатын.
Семинар қортындысында белсенді қатысушылар алғыс хаттармен марапатталып, семинардан алынған жаңа білім тәжірибе жүзінде әр қатысқан мектеп мұғалімімен іске асырылады. 

